
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Jahonning fan va texnika sohasidagi yutuqlari, globallashuv jarayonlarining 

kuchayishi jamiyat ijtimoiy-iqtisodiy taraqqiyoti va urbanizatsiyaning tezlashishiga katta taʼsir 

koʻrsatdi. Elektr energetika sanoat va ijtimoiy soha oʻrtasidagi iqtisodiy aloqalarni 

mustahkamlash, ularning texnik salohiyatini oshirishga zarur shart-sharoit yaratdi.  

XIX asr oxiri–XX asr birinchi choragida Turkistonni elektrlashtirish muammosi boʻyicha 

bir qator turkum statistik nashrlar, yilnomalar chop etilgan boʻlib, ularda oʻlkaning 

elektrlashtirish jarayoni atroflicha tahlil etilgan. 

Tahlil va natijalar. Turkiston Respublikasi Iqtisodiy Kengashi (TurkEKOSO) ning  

I syezdi (1922) hisoboti ham qimmatli materiallarga boy boʻlib, unda oʻlka sanoati, 

elektrlashtirishi haqida maʼlumotlar berilgan. Jumladan, “Toshtram” tresti tramvay va elektr 

stansiyani oʻzida jamlab, Turkiston shart-sharoitida juda jiddiy korxona sanalib, mutlaq 

eʼtiborga loyiqligi” [1; 27] maʼlum qilingan. 

Turli yillarda chop etilgan statistik sharhlar va rasmiy hujjatlarda elektrotexnika sanoati 

ahvoli (1921), mamlakatni iqtisodiy rayonlashtirish, energetiklarning ijtimoiy taʼminoti, sanoat 

koʻrsatkichlariga maʼlumotlar uchraydi[2].  

https://doi.org/10.47390/SPR1342V6I3Y2026N06

Xususan, elektrotexnika sanoatidagi ishchilar soni va tarkibi jihatidan yosh sovet davlati 

1920-yilda 1912-yildagi koʻrsatkichlardan ham ancha past darajada boʻlganligini koʻrish 

mumkin [3; 28]: 

 

Jami ishchilar (ming) 
1912-yil 1913-yil 1919-yil 1920-yil 

400 360 225 250 
Malakali (ming) 260 240 165 185 
Malakasiz (ming) 140 120 60 65 

 

Yuqoridagi holat Turkiston oʻlkasi uchun ham xos boʻlib, muhandis-texnik mutaxassislik 

boʻyicha oliy maʼlumotli kadrlarni yetishmasligi soha rivojidagi asosiy toʻsiqlardan biri boʻlgan. 

Bunga bir necha sabablar boʻlib, avvalo oʻlkada oʻzining haqiqiy kasbini astoydil yashirib, agar 

bilib qolishsa, qora ishchi, yuk tashuvchi, mardikor boʻlib kun kechirishdan ayrilib qolish 

xavfidan qoʻrqqan juda koʻp sonli yuqori malakali ishchilar boʻlgan. Bunga avvalo mehnatga 

munosib haq toʻlashning adolatsizligi sabab boʻlgan. Turkistonda muhandis oyiga 20-40 ming 

rubl maosh olgan boʻlsa, izvoshchi kuniga undan ikki marta koʻp topgan. “Hozirda muhandisga 

oilasini boqish uchun izvoshchi boʻlib xizmat qilishi foydaliroq ekanligi toʻgʻri kelmaydi, – deb 

yozadi davr shohidi boʻlgan muallif. – Yana yaxshi chilangar qora ishchi sifatida ishlashi ham 

gʻayritabiiy. Buning uchun aybni ularga toʻnkab boʻlmaydi. Malakali ishchilarning ishtirokisiz 

sanoatni tiklash, iqtisodiyotni jonlantirish, shuningdek, elektrlashtirishni olib borish 

amrimahol. Muhandis, professor, chilangar va umuman malakali mutaxassis izvoshchiga 

qaraganda toʻq boʻlishi muhimroq” [4; 211].  

Turkistondagi sanoat va elektr inshootlari hissadorlik jamiyatlari, oʻlkada elektrotexnik 

inshootlarning qurilishiga doir ruxsat tartibi Oʻrta Osiyoning xalq xoʻjaligiga oid statistik 

toʻplamda batafsil yoritilgan [5; 1-23]. 

1918–1920-yillarga oid hujjatlar va materiallar asosida Sovet hokimiyati xalq xoʻjaligini 

elektrlashtirish boʻyicha materiallarni tayyorlash ishlari revolyutsiyaning ilk oylaridayoq 

boshlanganligi, bu ishlar intervensiya va fuqarolar urushi yillarida ham davom ettirilib, 1920-

yilda mashhur GOELRO rejasi bilan tugallanganligi boʻyicha rasmiy hujjatlar jamlangan toʻplam 

ancha qimmatli maʼlumotlarga ega [6; 590]. 

Xalq xoʻjaligini elektrlashtirish boʻyicha materiallarni tayyorlash ishlari 

revolyutsiyaning ilk oylaridayoq boshlangan. Mazkur ishlar qurolli intervensiya va fuqarolar 

urushi yillarida ham davom ettirilib, ilmiy hamda amaliy jihatdan sovet olimlari va 

texniklarining xalq xoʻjaligini elektrlashtirish sohasidagi ishlari umumlashtirilib, Rossiyaning 

eng yaxshi ilmiy-texnik kuchlari jalb qilingan holda, alohida loyihalar hamda mamlakatning 

umumiy elektrlashtirish rejasini ishlab chiqish avj oldirdi va 1920-yilda GOELRO rejasi bilan 

tugallandi. Rejani Sovet hokimiyati mamlakat xalq xoʻjaligi rivoji boʻyicha istiqbolli reja sifatida 

baholagan.   

Turkistonni elektrlashtirish toʻgʻrisidagi (1922-yil 25-aprel), Markaziy Elektrotexnika 

kengashi (SES) kuchli quvvatlar seksiyasi (1923-yil 31-iyul), Davlat Reja qoʻmitasining Oʻrta 

Osiyo byurosi komissiyasi Xorazmni sugʻorish boʻyicha elektrlashtirish ishlari haqida qabul 

qilgan (1924-yil 29-fevral) rasmiy qarorlari keltirilgan asar ham muammoni oʻrganishda ancha 

ahamiyatli sanaladi [7; 542-547]. Turkistonni elektrlashtirish toʻgʻrisidagi qarorda (1922-yil 

25-aprel) asosiy eʼtibor madaniy markazlarni elektrlashtirishga qaratilishi, bunda mavjud 

moslamalardan foydalanish va eski sugʻorish tizimlarini tiklash, oʻlkani elektrlashtirish rejasini 

ishlab chiqish va energetika boʻyicha barcha masalalarni muvofiqlashtirish boʻyicha Turkiston 

Davlat Reja qoʻmitasi huzurida energetika maxsus seksiyasini tuzish zarurligi taʼkidlangan [7; 

542]. 

L.V. Fominaning maqolasida GOELRO rejasining roʻyobga oshirilishi va sanoat 

elektrlashtirilishining tiklash yillaridagi (1921–1925) holati statistik maʼlumotlar asosida 

tadqiq etilgan boʻlib, toʻrt yil ichida, yaʼni 1918–1921/22-yillarda xalq xoʻjaligini 

elektrlashtirish uchun 10,6 mln rubl ajratilgan boʻlsa, 1921/22–1924/25-yillarda esa bu 

miqdor 117,3 mln rublni tashkil etgani koʻrsatilgan [8; 62].   

Oʻrta Osiyoning xalq xoʻjaligiga bagʻishlangan statistik toʻplamda 1913-yilda oʻlkada 5,8 

mln kilovatt soat, hozirgi Qirgʻiziston va Tojikistonda esa elektr energiya ishlab 

chiqarilmaganligi qayd etilgan [9; 67, 70, 74]. 1913-yildagi elektrostansiyalarning quvvati 3 

ming kVt, energiya ishlab chiqarishi 3,3 mln kVt soatni, 1924/25-yillarda esa bu raqamlar mos 

ravishda 8,5 ming kVt va 15 mln kVt soatga ortgan.  

Umuman 1921–1990-yillarda SSSRda elektrlashtirish masalalari va Sovet davlatining 

energetika siyosatiga bagʻishlangan 5 mingdan ziyod monografiya, risola va maqolalar nashr 

etilgan boʻlib, ulardan 70 ta monografiya tarixiy-partiya va 190 tasi umumtarixiy mazmunda 

yozilgan; 100 dan ziyod nomzodlik va doktorlik dissertatsiyalari himoya qilingan [10; 9].  

Dastlab Turkistonda elektrlashtirish rejasi G.K. Rizenkamf rahbarligida  

V.V Aleksandrova-Zaorskaya, V.M. Buzinova, V.D. Jurin, A.M. Yestifeyev, YE.YE. Skornyakov kabi 

taniqli iqtisodchi va muhandislar tomonidan oʻlkaning alohida rayonlarini elektrlashtirish 

boʻyicha komissiya tomonidan ishlab chiqilgan boʻlib, ularning maʼruzalaridan tashkil asarlar 

ham ancha qimmatli materiallarga boy [11; 37].  

Shuningdek, G.K. Rizenkamfning yirik asari 1910–1918-yillarda Turkistonning sugʻorish 

masalalarini oʻrgangan koʻplab rus olimlari, muhandis, irrigator, gidrotexniklarining uzoq yillik 

tadqiqotlarining natijalarini oʻzida bayon etgan [12; 147]. 

GOELRO rejasining ikkita dasturiy (A va B) boʻlimlari mazmuni haqida  

G.M. Krjijanovskiy, B.A. Aleksandrovlarning asarlarida batafsil maʼlumot keltirilib, temir 

yoʻllarni elektrlashtirish, urushgacha boʻlgan elektrlashtirish koʻrsatkichlariga erishish,  

10-15 yil ichida 30 dan ziyod tuman elektr stansiyalarini bunyod etish rejalashtirilganligi bayon 

etilgan [13]. 

1939-yilda chop etilgan “Nauka v Uzbekistane za 15 let” nomli toʻplamda energetikaning 

taraqqiyoti masalalari ham berilgan boʻlib, ularda ilk bor elektr stansiyalar Toshkentda 

tramvay qatnovi boshlangan davr (1914-yil)ga toʻgʻri keladi deya, yanglish berilgan [14; 120]. 

Tarixchi V.Y. Nepomnin asarida oʻlkadagi sanoat oʻzgarishlari partiya rahbarligida 

amalga oshirilganligi taʼkidlansa, Oʻzbekiston tarixi qisqacha bayon etilgan K.Y. Jitov oʻz 

kitobida mustamlaka va sovet hukumati oʻlkadagi iqtisodiy islohotlarida paxtachilik hamda 

sugʻorish tizimlariga koʻproq eʼtibor qaratganini, S. Ziyodullayev va I. Manoxin ishlab chiqarish 

maqsadlari uchun elektr energiyasi deyarli ishlab chiqarilmaganligini yozadi [15]. 

B.A. Desyatchikovning oʻtgan asrning 40-yillari oxiri–50-yillari boshida elektrlashtirish 

tarixiga doir qator asarlarida Oʻzbekistonni elektrlashtirish butun Sovet Ittifoqini 

elektrlashtirish rejasining uzviy bir qismi ekanligi, elektrlashtirish gʻoyasining chuqur maʼnosi 

faqat xalq xoʻjaligining hamma tarmoqlari – sanoat, qishloq xoʻjaligi va transportda chuqur 

oʻzgarish yasashdagina emas, balki sovet mamlakati hududini, hamma respublika, viloyat va 

tumanlarni ham keng koʻlamda yagona elektrlashtirish rejasi ichiga olishdir, deb taʼkidlanadi 

[16]. 

A.V. Vinter asarida Rossiyada 50-yillarga qadar gidroelektrostansiyalar qurilishi tarixi 

batafsil yoritilgan boʻlib, XX asr boshlarida (1913-yil) Rossiya imperiyasi aholi jon boshiga 

hisoblaganda AQShdan 17, Germaniyadan esa 6 baravar kam elektr energiya toʻgʻri kelishi qayd 

etilgan [17; 4].  

Texnik olim Gʻ. Rahimov oʻz kitobida elektrlashtirish, elektr energiyasi va toki, elektr 

stansiyalari, ularning isteʼmolchilari haqida tayanch tushunchalar berilgan, Y. Kostikov va  

A.S. Dansigerning risolalarida insoniyat uchun uzoq yillardan beri xizmat qilib kelayotgan 

yoritish asbobi – elektr chiroq va uning afzalliklari, V.A. Yarotskiy asarida elektromagnit 

telegrafi tarixi, Oʻ. Toʻlaganov asarida esa elektr lokomotivlar haqida maʼlumot berilgan [18]. 

Muhandis I.N. Oranskiy asarida qishloq xoʻjaligida elektr energiyani taqsimlash, qishloq 

joylarida elektr tarmoqlarini qurishning texnik masalalariga doir maʼlumotlar ochib berilgan 

[19; 67].  

Sovet davrida chop etilgan yana qator asarlar mafkura tizgini ostida yozilgan boʻlishiga 

qaramay, elektrlashtirishga oid muhim maʼlumotlarni oʻzida jamlagani bilan ahamiyatlidir [20]. 

Turkistondagi elektrlashtirish tarixi “Plan elektrifikatsii RSFSR” nomli toʻplamda ham 

berilgan boʻlib (1955-yil), xususan, mazkur jarayonning Oktabr toʻntarishidan avvalgi holati, 

Toshkentdagi barcha elektr stansiyalar va ularning quvvati haqida kengroq va ancha 

maʼlumotlarga boyligi bilan avvalgi tadqiqotlardan farq qiladi. Toʻplamdagi Turkistonni 

elektrlashtirish rejasi, muqaddima, iqtisodiy lavha elektrlashtirish tarixi va istiqbollari haqida 

tasavvur berish imkonini beradi [21]. 

C. Qoraboyevning risolasida “ogʻir industriyani har tomonlama rivojlantirish va butun 

xalq xoʻjaligini elektrlashtirish, qishloq xoʻjaligini kollektivlashtirish va madaniy revolyutsiyani 

amalga oshirish asosida mamlakatni sotsialistik industrlashtirish koʻzda tutilgan”ligi, aynan 

paxtachilikni rivojlantirishda ham u asosiy omil ekanligi [22; 4], 1928-yilga kelibgina 

Oʻzbekiston sanoati yalpi mahsulot ishlab chiqarish jihatidan 1913-yildagi darajaga yetganligi 

koʻrsatilgan [22; 17]. 

Masalaga doir umumiy adabiyotlar doirasiga M.G. Vahobov, X.Sh. Inoyatov asarlarini 

kiritish mumkin [23]. Ularda oʻlkaning mustamlaka va sovet davridagi iqtisodiy, sanoat 

koʻrsatkichlari, mintaqaga rus va chet el kapitalining kirib kelishi, ishlab chiqaruvchi kuchlarga 

koʻrsatgan taʼsiri va qisman oʻlkada elektr stansiyalarning vujudga kelishi kabi masalalar 

yoritilgan.  

Toshkent shahri boʻyicha turli yillarda chop etilgan qisqacha maʼlumotnoma-

yoʻlkoʻrsatkich va boshqa ilmiy adabiyotlarda uning sanoat tarixiga bagʻishlangan qismlarida 

elektrlashtirish tarixiga doir maʼlumotlar ham qisman bayon etilgan [24]. Bu asarlar 

shaharning sanoat, ijtimoiy-iqtisodiy muammolarini qamrab olgan, faktologik materiallarining 

boyligi bilan ajralib turadi.  

Xulosa. XX asrning 20-yillaridan boshlanib, 50-yillariga qadar davom etgan 

elektrlashtirish tarixshunosligi sohadagi umumiy oʻzgarishlar tarixiy va ijtimoiy-iqtisodiy 

qonuniyatlar, elektrlashtirishda ilgʻor sanalgan xorijiy mamlakatlarning statistikasi asosida 

emas, imperiya va sovet davrining ulkan tafovutlarga ega koʻrsatkichlari asosida taqqoslangan, 

jarayon asosan sotsialistik qurilishning ajralmas bir qismi sifatida baholangan.  

